Байморатова Альбина Әбүҙәр ҡыҙы
Башҡортостан Республикаһы Баймаҡ районы муниципаль районының Баймаҡ ҡалаһы “Толпар” балалар баҡсаһы муниципаль автономиялы белем биреү учреждениеһы                                                                                                      
Тәрбиәсе
             Тема: “Илен яҡлар, телен һаҡлар, ул-ҡыҙҙар үҫтерәбеҙ!”
             (Йыр-бейеүле һәм бәйгеле  күңел асыу сараһы )
             Йүнәлеш: күңел асыу сараһы сценарийын уйлап яҙыу (методик разработка)
              
Йәмғиәттең мәҙәни тормошонда билдәле бер йолалар үтәү, ғөрөф-ғәҙәттәр тотоу, байрамдар үткәреү бөтә халыҡтарға ла хас булған күренеш. Ысынлап та, теге йәки был халыҡтың үҙенсәлеген айырып күрһәтәһе килгәндә ошо халыҡҡа, милләткә генә хас йола, аш-һыу, байрамдарҙы әйтмәйенсә ҡалмайҙар. Һәр халыҡтың рухи хазинаһы булған кеүек, минең халҡымдың да быуындарҙан быуындарға күсә килгән баһалап бөткөһөҙ рухи ҡиммәте бар. 
Башҡорт халҡының боронғо ышаныуҙары, ғаилә, көн-күреше күп яҡлы рухи мәҙәниәтенә ҡараған төрлө йолалары, ғөрөф-ғәҙәттәре, байрамдары уйындар менән тығыҙ бәйләнештә тора. Йола байрамдары, уйындар башҡорт халҡының рухи мираҫы ул. Был йола-ғәҙәттәр һәр ваҡыт уйын-көлкө, сәмле ярыштар, йыр-бейеү менән үрелеп барған.
 Быуаттар төпкөлөндә ятҡан был йола-уйындарҙың йәш быуынды милли рухта тәрбиәләүҙә әһәмиәте баһалап бөткөһөҙ. Шуға күрә лә, балаларға ошо күренеште аңдарына һеңдереү һәр тәрбиәсенең һөнәри бурысы. 
Эшемдең маҡсаты булып башҡорт тормош-көнкүрешендә байрамдарҙың, уйындарҙың, сәмле ярыштарҙың үҙенсәлекле урын алып тороуын, халыҡтың хеҙмәте, көнитмеше, күңел асыу йола традициялары менән тығыҙ бәйләнгән булыуын асыҡлау, айырым күренештәр менән иҫбатлау тора.
Халыҡ уйыны – боронғо мифтарҙы үҙенсәлекле театрлаштырған, ижади кәүҙәләндергән ифрат ҡатмарлы күренеш. Һүҙ, көй, хәрәкәттең тығыҙ ҡатнашмаһы булараҡ, уйындар башҡорт йола-ғөрөфтәрен дә күңел асыу, зауыҡ тәрбиәләү өсөн сәнғәтсән итеп үҙләштерелгән, ә йола, мифик белемде материаллашыуы, йәмғиәт рухын тәрбиәләү өсөн бер ысул.
Инәй, ҡәртәсәй, өләсәй, апай, енгәйҙәр, ағай, олатай, бабайҙарыбыҙ йәш саҡта уйнап – бейеп, күңел асҡан тамашаларҙы балаларға һәм киләһе быуынға тапшырыу тәрбиәселәрҙең тәрбиә-белем биреү эшмәкәрлеге барышындағы төп принциптарының береһе..
Шуны иҫәпкә алып, һүҙ, көй, йыр-бейеү, ҡара-ҡаршы әйтешеү, йүгерешеү, көрәшеү, һикереү, уҙышыуҙы берләштергән күңел асыу сараһы үткәрелде. Һеҙҙең иғтибарға тәҡдим итәбеҙ.

Илен яҡлар, телен һаҡлар, ул-ҡыҙҙар үҫтерәбеҙ!
(Йыр-бейеүле һәм бәйгеле  күңел асыу сараһы)                                                        

1 ҡыҙ: 
Әхирәт, кил әле,
Бер хәбәр һөйләйем,
Мин белгән хәлдәрҙе 
Һин генә белмәйһең.
2 ҡыҙ: 
Һөйлә һуң тиҙерәк,
Тыңлайым хәбәрең.
Ваҡыт юҡ һис кенә,
Ҡалмаһын хәтерең. (1-се кыҙ 2-се ҡыҙҙың ҡолағына шыбырлай)
2-се ҡыҙ:
- Ысынмы? Ник уны
Күптән үк әйтмәнең?
Беләһең ҡыҙҙарҙың
 Уйынды көткәнен! (йугерешеп сығып китәләр).
(Еңгә ҡул эше эшләп ултыра,ҡыҙҙар инә,елкәләрендә шәл)
Еңгә: Һаумыһығыҙ, ҡыҙҙарым - бикәстәрем килгән бит, рәхим итегеҙ!
- Һүҙегеҙҙе тыңлайым, 
Әйҙә һеҙҙеңсә булһын.
Бөгөн беҙҙең өйөбөҙ
Шатлыҡ-моң менән тулһын.
(Еңгәне уртала ҡуйып ҡыҙҙар бейейҙәр. «Шәл бәйләнем»).
3-сө ҡыҙ: 
- Буш ҡул менән йөрөмәйбеҙ
Килтерҙек беҙ һый- хөрмәт.
Ризыҡты ҡайҙа ҡуйырға 
Еңгә беҙгә урын күрһәт.
Еңгә: 
-Ай, уңған бәләкәстәрем,
Йомартһығыҙ бигерәк.
Һыйҙы ҡуйып торайык та,
Эште башларға кәрәк.
4-се ҡыҙ:
- Әйҙәгеҙ, ҡыҙҙар, янсығыбыҙҙы эшләп бөтөрөп ҡуяйыҡ!
(ҡыҙҙар янсыҡтарын алып ярым түңәрәккә ултырып эш башлайҙар)
Йыр «Кис ултырыу»
1.Кис ултырып ҡыҙҙар янсыҡ тегә,
   Янсыҡтары беләм, бүләккә.
    Малайҙар бит бәйгеләргә сыға,
    Һәр- беренә тейер бүләк тә.
2. Кис ултырып ҡыҙҙар янсыҡ тегә
    Өләсәйҙән ҡалған был йола.
    Ысын батыр бәйгеләргә бара,
    Ҡыйыулығы менән дан ала.

Йыр бөтөүгә ишек шаҡыйҙар.
Еңгә: Тағын кем йөрөй икән?
Әллә был Мәскәй микән? (Ишекте аса).
Йомаҡ инәй инә: 
- Мин Мәскәй әбей түгелмен,
Йомшаҡ минең күңелем.
Ҡыҙҙар бергә: 
- Был ниндәй серле ҡарсыҡ,
Арҡаһында ҙур ҡапсыҡ?
Йомаҡ әбей: 
- Белмәһәгеҙ әйтәйем:
Мин Йомаҡ әбей булам.
Балаларҙы күреү менән
Йомаҡ ҡоям да ҡоям.
Бына ишетеп ҡалдым да
Балалар йыйылғанын.
Ярышҡа саҡырыу иҫәп,
Әллә һуңға ҡалғанмын?
Ҡыҙҙар:
- Беҙ әҙербеҙ ярышҡа,
Әйҙә, сыҡ һуң алышҡа. (Әбей йомаҡ ҡойа).
Йомаҡ әбей:
-Күрәм, күрәм.
 Зирәклектә
Булмаҫтыр һеҙҙе еңеп.
Еңгә:
- Ҡыҙҙарыбыҙ бик зирәк,
Ҡулдары ла бик оҫта.
- Ҡыҙҙар янсыҡтарығыҙҙы күрһәтегеҙ әле.
- Йомаҡ әбей:
- Ай-һай, ҡалай матур ҡул эштәре,
Бигерәк оҫта икәнһегеҙ!
Тик минең уйлауымса үҙебеҙҙең башкорт биҙәге генә етмәй түгелме?
 Әйҙәгеҙ әле мин һеҙгә бер матур биҙәк күрһәтәйем әле.
(Ҡапсығынан алып сығып күрһәтә).
Еңгә: 
- Әй, шулай-шул, нимәһелер етмәгән кеүек ине!
Әйҙәгеҙ әле, ҡыҙҙар, үҙебеҙҙең эшләгән янсыҡтарыбыҙҙы биҙәп тә ебәрәйек.
(Башҡорт орнаменты менән янсыҡтарҙы биҙәү).
Еңгә: Башҡорт халҡы борондан малсылыҡ менән шөғөлләнгән. Кәртә –ҡураһы тулы йылҡы малы, һыйыры, һарығы булған. Малды яратып, изге йән тип һанаған. Был биҙәктә лә ҡусҡар - һарыҡ тәкәһе мөгөҙө һүрәтләнгән.
Ишек шаҡыйҙар:
- Кем йөрөй икән тағын?
Тыштан малайҙар ҡысҡыра:
1-се малай: - Кем түҙһен инде бөгөн, ҡыҙҙар янына килмәй. Еңгә, ас әле!
2-се малай: - Буш ҡул менән килмәнек, йыр һеҙгә алып килдек. 
Йыр «Салауат».
1-се ҡыҙ
- Эш бөткәс уйнарға ярай,
Тигәндәр борон-борон.
Әйҙәгеҙ, күңел асайыҡ,
Күмәкләп уйын ҡороп.
(Йырлы-бейеүле уйын «Косилка-молотилка”)
Еңгә:
Толпарҙа бөгөн бәйге,
Эштәреңдең барын ҡуй,
Малайҙарҙың егәрлеген,
Ҡыҙҙарының уңғанлығын.
Үҙең барып күреп кил.
Йомаҡ әбей:
- Әйҙәгеҙ, ҡырға, ҡыҙҙарым-уңғандарым, улдарым- булғандарым! Унда беҙҙе ил ағаһы, башҡорт батыры көтә.
Башҡорт батыры:
-Һаумыһығыҙ, балалар!
- Һаумы, башкорт батыры!
  - Ай, афарин, ҡыҙҙар- малайҙар, әйҙәгеҙ хәҙер мәргәнлектә, ҡыйыулыҡта, етеҙлектә, сослоҡта көс һынашып ҡарайык.
 1-се малай 
 Мин малай, мин батыр!
Башҡорт тоҡомом матур.
Башҡынаңды ғорур тот,
Көсөң, ҡеүәтең артыр.
Бәйге барышы: 
Беҙ  - баймаҡтар бит әле, 
Беҙ – Алдар батыр токомо, ораныбыҙ “Тарауыл!”
Башкорт батыры: бэйгебеззе башлап ебэрэйек.
2-се малай: Аттарга мендек, ярышка әҙерләндек.
Уйын «Ат ярышы»;
1-се ҡыҙ: Ҡыҙҙар, бәйгеселәребеҙгә бүләктәрҙе тапшырып китәйек.
( Янсыҡтарҙы тапшырыу).
 3-сө малай: 
Мин башҡорт балаһы,
Урал затынан булам.
Дәртлемен, рухлымын,
Изгелектәр мин ҡылам. 
Уйын «Мәргән уҡсы»;
 4-се малай: Егет һүҙе бер була,
              Әйткән һүҙе атҡан уҡ.
             Батыр булырға тырышам,
              Бер ниҙән дә ҡурҡҡан юҡ.
 2-се малай: Маҡсатым алға-алға,
             Дөрөҫ юлды ярырға.
             Илем яҡлап, телем һаҡлап,
             Утҡа ,һыуға барырға.
 5-се малай:  Көрәшербеҙ, өлгәшербеҙ.
               Ҡулдан килә барыһы.
              Мәңге йәшә, мәңге йәшнә,
              Башҡортом батырҙары.
(Атлы бейеү “Толпар”)
3-сө ҡыҙ:
Башҡорт ҡыҙы мин, тимәк
Ут, һыуҙар аша киләм.
Бесән сабам, өй һалышам,
Мин һыбай ҙа елдерәм.
(Уйын “Һыуга  барыу”)
Еңгә:
 -Бына, исмаһам, ярыш.
  Уйын ҡорҙоҡ күмәкләп,
  Йырланыҡ та,бейенек тә,
  Бәйгелә лә ҡатнаштыҡ,
  Күңелле булды һәләк.
Флешмобҡа теҙелеү
Еңгә:   - Атай – олатайҙарыбыҙ, әсәй - оләсәйҙәребеҙ, көслө рухлы, илһөйәрҙәр тәрбиәләгән. «Толпар» балалар баҡсаһы коллективы ла улар васыятын тотоп, илен яҡлар, телен һаҡлар малайҙар һәм ҡыҙҙар тәрбиәләү маҡсаты менән йәшәй.
· Бер тигәс тә, ни яҡшы?
· Сәләмәт булһаң, шул яҡшы. 
· Ике тигәс тә, ни яҡшы?
· Атай- әсәй, туғандарың имен булһа, шул яҡшы.
· Өс тигәс тә, ни яҡшы?
· Өйөң булһа, шул яҡшы.
· Дүрт тигәс тә, ни яҡшы?
· Дуҫын булһа, шул яҡшы.
· Биш тигәс тә, ни яҡшы? 
· Тырыш булһаң, шул яҡшы
·  Алты тигәс тә, ни яҡшы? 
· Телең булһа, шул яҡшы.
· Ете тигәс тә, ни яҡшы?
· Илең булһа, шул яҡшы!
6-сы малай:
Ышанығыҙ, туғандар,
Әй, минең башҡорттарым.
Тормош үрҙәрен яулармын,
Арымаһын аттарым.
2-се малай:
 Башҡорт малайы мин, тимәк 
Барыһы ҡулдан килә.
Теләһәм, һыбай елдерәм,
Уҡ-һаҙағымды алып..
4-се ҡыҙ:
Башҡортостан- баш илем
Йыһандағы бишегем.
Зур доньяға алып сығыр,
Яҙмышымдын ишеге.
1-се ҡыҙ:
Моңдарымдың моңо һин,
Башҡортостан - төйәгем һин.
Һин дә тыуып, һин дә үҫтем,
Берҙән-берем, йөрәгем һин.
5-се ҡыҙ:
Башкортостан-башҡорт иле
Унда ҡымыҙ бешәләр.
Сәскә атып. Балға тулған
Умарталай йүкәләр.
7-се малай:
Башҡортостан –ҡурай иле.
Башҡортостан - Урал ере.
Башҡортостан –ҡумыҙ теле.
Башҡортостан - ҡымыҙ сере.
6-сы малай:
Башҡорт балаһы мин.
Ер хәтерендә мең йыл уйылып ҡалган эҙем бар,
Быуындарҙы ялғап,быуындарға,
Илде яҡлар телем, һүҙем бар.  
(Флешмоб «Башҡортостан”)
Ҡулланылған әҙәбиәт:
1. Башҡорт халыҡ ижады. 1 том. Китап. Өфө-1996.
2. Тере шишмәләр. 1-2 класс. Өфө-2005.
3. Башҡортостан уҡытыусыһы, 5-се һан, 2002.
4. Р. Солтангәрәева, Ә. Сөләймәнов. Башҡорт халыҡ йола уйындары. Өфө- 1997.

                                                                                         Приложение

